
1. Լուսարձակների կարգավորում:
[bookmark: _GoBack]Բոլոր մեքենաների մոտակա լուսարձակներն ունեն ոչ սիմետրիկ լույսի ճառագայթի ուղղություն: Ձախ ղեկով մեքենաների դեպքում լուսային «հետքի» աջ հատվածը փոքր ինչ բարձր է կարգավորված: Դրա նպատակն է հնարավորինս լայն լուսավորել մայթի հատվածը, ինչպես նաև չկուրացնել հանդիպակաց ուղղությամբ երթևեկող վարորդներին: Համապատասխանաբար, աջ ղեկով ավտոմեքենաների լուսարձակների կարգավորումը ճիշտ հակառակն է, ինչի արդյունքում նման մեքենաները խոչընդոտում են թե՛ հանդիպակաց ուղղությամբ շարժվող վարորդներին և թերի են լուսավորում անհրաժեշտ մայթի հատվածը:
2. Անվտանգության բարձիկներ և բարձիկների տվիչներ:
Ժամանակակից գրեթե բոլոր ավտոմեքենաները նախատեսում են SRS (Supplemental Restraint System – լրացուցիչ պահպանման համակարգ) անվտանգության համակարգ, որի մեջ ներառված են մի շարք ակտիվ և պասիվ անվտանգության հանգույցներ: Վերոնշյալ համակարգի հիմնական բաղադրիչներն են անվտանգության գորտիներն ու բարձիկները, որոնք աշխատում են իրար համալրելով: Մեքենայի կառուցվածքը նախատեսում է մաքսիմալ անվտանգություն ապահովել առաջին հերթին վարորդի համար: Վիճակագրությունը ցույց է տալիս, որ աջակողմյա երթևեկություն նախատեսող երկրներում տեղի ունեցող վթարներում ձախ կողմից հարվածները ավելի հաճախ են տեղի ունենում: Հետևաբար մեր երկրում, որտեղ նույնպես կազմակերպված է աջակողմյա երթևեկություն, աջ ղեկով մեքենաներում առջևի ուղևորն ավելի մեծ վտանգի տակ է, քանի որ քիչ է պաշտպանված հնարավոր հանդիպակաց հարվածներից, ինչը պայմանավորված է ձախ կողմի անվտանգության բարձիկների տվիչների կարգավորման զգայունության տարբերությամբ՝ վարորդի կողմի համեմատ:

3. Արտաքին հայելիների կարգավորում:
Ղեկի դիրքը ենթադրում է նաև արտաքին հայելիների տարբեր կարգավորումներ, քանի որ վարորդից հեռու գտնվող հայելու համար նախատեսվում է խոշորացնող կորություն, իսկ վարորդի կողմից դա չի նախատեսվում: Անվտանգության նկատառումներից ելնելով՝ վարորդից հեռու գտնվող հայելին որոշ դեպքերում նաև տարբերվում է իր չափսերով (սովորաբար ավելի փոքր է):

4. Հողմապակու մաքրող խոզանակների ուղղությունը:
Հողմապակին մաքրող խոզանակների ուղղությունը նախատեսում է վարորդի առավելագույն անվտանգությունը թույլ տեսանելիության դեպքում:
